
大都御史楊一淸爲提督帥中外兵討寘鐇○寧夏游擊

將軍仇越襲執寘鐇父子賊黨悉平時神英猶未至陝西

諸路兵已先約進勦越爲內應遂手斬周昂執安化王父

子枷繫之又執何錦丁廣于外幷誅其黨于是令神英帥

師還張永及楊一淸仍往寧夏安撫地方

七月四川賊藍廷瑞廖惠破通江縣廵撫四川都御史林

俊調發官兵及羅囘否砡等處土兵討敗之廖惠被擒藍

廷瑞奔紅口會合鄢本恕越過陝西漢中三十六盤至大

巴山俊復遣兵追及大敗之賊棄輜重走

八月太監張永還京獻俘寘鐇等伏誅以楊一清總制陝

西三邊諸軍事○劉瑾謀不軌伏誅籍其家瑾流毒海內

激變寧夏心不自安陰謀不軌張永等發其謀執瑾就內

獄　上命法司鞫瑾于午門外具得反狀置之極典抄没

財產金三十四萬錠又五萬七千八百兩銀元寶五百萬

錠又一百五十八萬三千六百兩寶石二十斛金甲二副

金釣三千金銀湯𥂞五百蟒衣四百七十襲牙牌三櫃穿

宮牌五百衮龍袍四八爪金龍盔甲三十玉印一玉琴一

玉帶四千二百六十束

　〈按瑾陝之興平人本姓談幼自宫投中官劉姓者得進因冒其姓鶯悍陰狡有口辨嘗慕工振之爲人及　上〉

　〈倉極由鐘鼓司入司禮監時　上希親政且厭苦言者瑾揣　　　上意乃爲迎合乃變置大僚剝削軍民使人〉

--

　〈皆自救不給　上悉以機務委之大小章奏不復親決〉

下吏部尙書張綵獄死獄中○罷大學士劉宇曹元前大

學士蕉芳及子侍讀名黃中有罪竝除名爲民天下快之

○論平寘鐇功封仇鉞爲咸寧伯召楊一清爲户部尙書

加太子太保○李東陽等奏言旬月之閒二難交作悉平

底定皆太監張永等之功于是封張永兄張富爲泰安伯

弟張容爲安定伯魏彬弟魏英爲鎮安伯馬永成弟馬山

爲平凉伯谷大用弟大玘爲永淸伯封義子朱德爲永壽

伯竝食祿一千石給誥劵世襲復廕李東陽楊廷和子各

一人爲尙書司丞楊一淸子一人爲中書舍人○工部尙

書畢亨請毀劉景祥塋

　〈按先是都督同知劉景祥卒以瑾兄賜葬祭加等公卿弔賻恐後車馬填塞東華私第至不能容將葬又往設〉

　〈祭重致錢帛謂之辭靈後瑾敗之夕密　旨封瑾門景祥柩曳出棄于路旣而追削其官焚其屍初京師里巷〉

　〈私語籍籍謂八月十五日傾朝送葬瑾因密與二三同惡定計欲爲變是時夜禁甚嚴犯者至死星出後寂然〉

　〈無雞犬聲有中夜竊聽者聞甲兵錚然相繼及瑾之敗先景祥葬期二日云〉

宥曹雄死謫海南戍

　〈雄素附瑾以逆黨論斬宥之與妻子俱永遠謫戍不赦〉

奪神英涇陽伯爵以賄瑾得者故削之○復陳熊平江伯

熊督漕幾爲瑾所陷李東陽力救得戍至是復爵

九月以誅逆瑾詔天下

